Usul (46) Hadits-hadits yang menyatakan anak zina tidak akan masuk syurga, demikian
juga anak cucunya, tidak ada satu pun yang sahih, bahkan semuanya maudhu.
Demikian juga hadits-hadits yang menyatakan anak zina dicipta untuk neraka, semata-
mata kerana ia anak zina, bukan kerana apa-apa dosa yang dilakukannya.

Sementara hadits-hadits yang menyatakan kehinaan dan kejelikan anak zina sama ada
di dunia atau pun di akhirat, semata-mata kerana ia anak zina pula kebanyakannya

adalah dha’if teruk atau maudhu’.

Kalau ada pun satu atau dua hadits (yang dianggap) sahih yang zahirnya memang
menunjukkan kehinaan dan kejelikannya, maka maksud sebenarnya bukanlah begitu
(sebagaimana zahirnya). la sama ada dihukum sebagai (hadits) syadz atau termasuk

dalam hadits-hadits yang perlu dita’wil.
Terdapat beberapa contoh yang boleh dikemukakan untuk usul ke-46 ini. Antaranya:
Contoh Pertama:
B QAN YU £ oR
Bermaksud: Anak zina tidak akan masuk syurga.
Rujukan:

Ibnu "Adi - Al-Kamil Fi Dhu'afa’ ar-Rijal j.4 m/s 524, Ibnu al-Jauzi- al-Maudhu aat j.
3m/s 111, as-Suyuthi —al-La’aali’u al-Mashnu"ah j.2 m/s 164, Ibnu "Arraaq al-Kinaani
— Tanzih as-Syari ah al-Marfu"ah j.2 m/s 228, ar-Rafi'e — at-Tadwin Fi Akhbari Qazwin
j-2 m/s 146, ad-Daraquthni - "llal ad-Daraquthni j.9 m/s 101, adz-Dzahabi — Mizan al-
I'tidal j.3 m/s 340, Ibnu al-Jauzi- al-"llal al-Mutanaahiyah j.2 m/s 769.

Komentar:

(1) Sanad Ibnu "Adi bagi hadits contoh pertama itu di dalam al-Kamil Fi Dhu"afa’ ar-
Rijal adalah seperti berikut:

‘;__JQE; canl e Jaew Qsejh‘#i@ﬁjd\qbt&“qs‘)yj@m”uﬁs‘ .?JS.\].":’\JJ‘JQ:\E‘}AABEI{’J’A
#J@hﬂ‘éﬂﬂ‘dﬂ)d\ﬁd&‘ﬁﬁﬁ

(2) Ramai ‘ulama’ meletakkan kesalahan hadits contoh pertama itu di atas pundak
Suhail. Ibnu "Adi berkata, “Hadits ini diketahui dengan sebab Suhail.” Ibnu al-Jauzi
berkata, “Hadits ini maudhu'. Suhail bin (Abi) Shaleh as-Samman, kata Yahya (bin
Ma'in) mengenainya, “Haditsnya bukan hujah.” Abu Haatim pula berkata, “Boleh
ditulis haditsnya, tetapi tidak boleh dijadikan hujah.”

(3) Di bawah biografi Suhail bin Abi Shaleh Dzakwan as-Samman, setelah
mengemukakan pandangan orang-orang yang menta dilkannya, Imam adz-Dzahabi

juga mengemukakan pandangan orang-orang yang mentajrihkannya.

Apa yang jelas daripada keterangan adz-Dzahabi ialah Suhail tidak diterima Bukhari
sebagai perawinya di dalam Sahih Bukhari. Imam Muslim walaupun memasukkan
banyak juga hadits Suhail, tetapi kebanyakannya hanyalah sebagai riwayat-riwayat
syawahid. Imam Malik pula menerima hadits-hadits daripada Suhail sebelum

fikirannya bercelaru.

Antara sebab kenapa fikiran Suhail kemudiannya bercelaru menurut “Ali bin al-Madini
ialah kematian salah seorang saudaranya. Kerana terlalu sedih atas kematiannya, fikiran
Suhail jadi bercelaru dan banyaklah hadits yang dia terlupa. (Lihat Mizaanu al-I"tidaal
j.2 mls 243-244).

(4) Manurut para ‘ulama’ hadits, bukan Suhail sahaja perawi yang bermasalah di dalam
sanad hadits tersebut. Muhammad bin Zumbiir juga perawi bermasalah. Dia seorang
perawi yang lemah. Riwayatnya yang bercanggah dengan riwayat perawi tsigat tidak
boleh diterima. Flamzah bin Daud ats-Tsaqafi pula bukan seorang perawi yang dikenali

(majhul) para ‘ulama’ Rijal.

(5) Menurut Ibnu al-Jauzi, hadits itu selain bermasalah di sudut sanadnya, matannya
juga bercanggah dengan beberapa prinsip (keadilan) agama Islam yang termaktub di

dalam al-Qur’an. Yang paling besar daripadanya ialah firman Allah:
5453555555 Y5
Bermaksud: ...dan seseorang yang boleh memikul tidak akan memikul dosa perbuatan

orang lain (bahkan dosa usahanya sahaja); ... (al-An"am:164).

Di sini Imam lbnu al-Jauzi telah mengguna pakai usul dirayah hadits (lihat Usul
Dirayah ke-10 di dalam buku ini) untuk menolak hadits contoh pertama yang
dikemukakan di atas. Beliau malah menegaskan, hadits itu tidak sahih dan maudhu’
kerana bercanggah dengan firman Allah yang mengandungi prinsip keadilan Islam

yang terpakai bukan sahaja di dunia bahkan sampai ke akhirat.

(6) Hadits yang dikemukakan sebagai contoh pertama itu juga bercanggah dengan
firman Allah yang tersebut di dalam ayat yang sama, sebelum sedikit daripada potongan
ayat yang disebutkan oleh Ibnu al-Jauzi tadi, iaitu:

IRVIERN R U D
Bermaksud: ...Dan tiadalah (kejahatan) yang diusahakan oleh tiap-tiap seorang
melainkan orang itulah sahaja yang menanggung dosanya; ...(al-An‘am:164).

(7) Saiyyidatuna "Aaishah juga berdalil dengan firman Allah yang sama untuk
membuktikan anak zina tidak menanggung apa-apa dosa kerana perzinaan yang
dilakukan oleh kedua ibu bapanya. Kata beliau:

{51 339 95313 353 Y3 245 5 13 e B 05 J& o)

Bermaksud: Anak zina tidak menanggung sedikit pun daripada dosa kedua ibu bapanya.
(Allah berfirman, bermaksud) “Seseorang yang boleh memikul tidak akan memikul
dosa perbuatan orang lain (bahkan dosa usahanya sahaja).” (al-An'am:164). (Atsar

riwayat al-Haakim, al-Baihagi dan "Abdur Razzaaq).
Contoh Kedua:
ealy A5 W3 8205 W5 L3 Al s O Y

Bermaksud: Anak zina tidak akan masuk syurga, tidak (akan masuk juga) anaknya dan

tidak juga anak bagi anaknya.
Rujukan:
Abu Nu'aim - Hilyatu al-Auliya’ j.3 m/s 308, lbnu al-Jauzi- al-Maudhu’aat j.3 m/s 110,

az-Zaila'i — Takhrij Ahadits al-Kasysyaf j.4 m/s 76, as-Suyuthi — al-La’aali’u al-

Mashnu'ah j.2 m/s 164, ad-Dailami — al-Firdaus j.5 m/s 108, Ibnu "Arraaq al-Kinaani
— Tanzih as-Syari ah al-Marfuah j.2 m/s 228),

Komentar:
(1) Sanad riwayat Abu Nu“aim di dalam Hilyatu al-Auliya” adalah seperti berikut:

58 () Jiit 0f BAL) (o) o Jie i) (el i 50 (o 8 Ll (e il U it ) 2

als adle G0 i 0 sk OB 0B 3510h o o e 0 G aA e

(2) Dengan sanad Abu Nu'aim itu juga Ibnu al-Jauzi mengemukakan hadits contoh
kedua di dalam kitabnya al-Maudha'at. Ibnu al-Jauzi mengatakan punca penyakitnya
ialah Abu Isra’il. Ia merupakan paksi (madaar) bagi hadits itu. Kata Yahya, “Ashhab
al-hadits tidak mahu menulis haditsnya. Tirmidzi dan ad-Daaraquthni mengatakan ia
dha'if.”

(3) Ibnu al-Jauzi juga menyebutkan bahawa di dalam sanad hadits itu terdapat idhthirab
yang teruk pada Mujahid. Ada ketikanya Mujahid dikatakan telah meriwayatkannya
terus daripada Abi Hurairah. Di dalam sesetengah sanad pula tersebut Mujahid telah
menerimanya daripada Abu Hurairah dengan perantaraan Ibnu "Amar seperti yang
tersebut di dalam riwayat Abu Nu aim di atas.

Di dalam sesetengah sanad pula tersebut Mujahid telah menerimanya dengan
perantaraan Abi Sa'id. Ada ketika pula Mujahid dikatakan telah meriwayatkannya
dengan perantaraan Muhammad bin “Abdir Rahman seperti tersebut di dalam riwayat
yang akan dikemukakan pada poin (4) nanti. Kadang-kadang pula ia diriwayatkan

secara mauquf sahaja. Semua ini menunjukkan kecelaruan perawi-perawinya.

(4) Terdapat satu lagi saluran riwayat daripada Abu Hurairah. Matannya agak berbeza
daripada matan hadits contoh kedua. Bagaimanapun ternyata ia lebih dahsyat daripada
hadits contoh kedua itu. Di bawah ini dikemukakan riwayat berkenaan lengkap dengan

sanadnya sebagaimana dikemukakan oleh Ibnu al-Jauzi di dalam al-Maudhtat:

Was dses o e Was a0 st ) Wias el el o) Wl gl Wl Js¥1 e Ul
Gl Al en e G dena e ales G aitl ol e a0 e Ui (g 3100 s G es llase
s Aahe ) ALl (e 008 V3 U s Al J3 ¥ by e dl b il e 500 ol 00

Bermaksud: Anak zina tidak akan masuk syurga. Tidak akan masuk syurga juga tujuh

keturunannya.

Setelah mengemukakannya Ibnu al-Jauzi menulis, “Di dalam sanadnya ada Ibrahim bin
Muhajir. Bukhari dan an-Nasa’i mengatakan ia dha'if. Apa dosa anak zina itu sehingga
ia (dan tujuh keturunannya) terhalang daripada memasuki syurga?! Hadits-hadits itu
pula menyalahi prinsip-prinsip agama Islam. Yang paling besarnya ialah ia menyalahi

firman Allah:

€ £ 2 B -8 2N~
&3 535555555
Bermaksud: ...dan seseorang yang boleh memikul tidak akan memikul dosa perbuatan

orang lain (bahkan dosa usahanya sahaja); ... (al-An'am:164).”

Di dalam Mizan al-I'tidal, Imam adz-Dzahabi menukilkan bahawa Imam Bukhari
mengatakan ia (Ibrahim bin Muhajir) munkarul hadits. Sementara Yahya bin Sa’id pula
dinukilkan telah berkata, ia (Ibrahim bin Muhajir) tidak kuat.

(5) Ibnu "Arraq di dalam Tanzih Asy-Syari ah al-Marft ah berkata, “Ad-Daaraquthni

dan Abu Nu'aim mengatakan hadits di atas ma'liil kerana Idhthirab tersebut.”

(6) Abu Bakar al-Jasshash berkata di dalam kitabnya Ahkam al-Qur’an begini: “Ini
semua termasuk dalam hadits-hadits Abu Hurairah yang tidak diterima kerana ia
menyalahi usul. Seperti apa yang diriwayatkan daripada beliau bahawa A L3 Al
(anak zina adalah yang paling teruk antara tiga orang, iaitu dia sendiri dan kedua ibu
dan bapanya), &all (4% ¥ G3) 33 (anak zina tidak akan masuk syurga), & Gl s s ¥
e 4 2l &Y (tiada wudhu’ bagi orang yang tidak menyebut nama Allah ketika hendak
berwudhu’), dan hadits a5l alaa (a5 (Ll e (L2 4a (sesiapa memandikan mayat,
dia hendaklah mandi, dan sesiapa menanggungnya, dia hendaklah berwudhu’). Semua
hadits-hadits ini syadz (ganjil). Para fuqgaha’ bersepakat tentang tidak harus dipakai
zahirnya. (Lihat Ahkam al-Qur’an j.3 m/s 404).

(7) Kenapa hukuman terhadap anak zina yang tidak bersalah itu begitu teruk, sehingga
tujuh keturunannya tidak akan dapat masuk syurga, adakah walaupun mereka beriman
dan mentaati Allah sepanjang hayat? Hukuman berat seperti itu hairannya tidak pula

tersebut dikenakan ke atas ibu bapanya yang memang telah melakukan dosa perzinaan!

Contoh Ketiga:
bl sl 5550 3 L YT Sa

Bermaksud: Anak-anak zina akan dibangkitkan (di Mahsyar) dalam rupa kera-kera dan
babi-babi.

Rujukan:

Al-"Uqaili — Kitab ad-Dhu'afa’ al-Kabir j.2 m/s 75, Hafizh Ibnu Hajar — Lisan al-Mizan
j-3 m/s 560-561, as-Suyuthi — al-La’aali’u al-Mashnu'ah j.2 m/s 162-163, Hafizh lbnu
Hajar — al-Mathalib al-"Aaliah j.9 m/s 41, al-Biishiri — Ithaf al-Khiyarati al-Maharah j.8

m/s 160, as-Syaukaani- al-Fawaa’idu al-Majmuah m/s 204.
Komentar:

(1) Hafizh Ibnu Hajar mengemukakan sanad bagi hadits contoh ketiga di atas melalui
saluran Abu Bakar (Ibnu Abi Syaibah) seperti berikut:

e de ke BiA W e iasi BRR & g O

Odas i Sme G mlie () (2)) oo 2
Q6 Al g adle 4 s p_unu:_u@c A oy palall 0 5 e i Al e G

(2) Di dalam Ithaf al-Khiyarati al-Maharah pula setelah mengemukakan hadits tersebut,
Hafizh Ibnu Hajar mengomentarinya dengan berkata, “Abu Bakar Ibnu Abi Syaibah
meriwayatkannya dengan sanad yang dha’if disebabkan kedha'ifan “Ali bin Zaid bin

Jud"an (salah seorang perawinya).”

“Ali bin Zaid bin Jud'an menurut para ‘ulama’ Rijal seperti Ahmad, Yahya dan lain-

lain adalah seorang perawi yang langsung tidak bernilai (ss o).

(3) Al-"Uqaili, as-Suyuthi dan lain-lain pula mengemukakan hadits yang sama
mafhumnya dengan hadits yang dikemukakan sebagai contoh ketiga di atas, walaupun
lafaznya berbeza. Bahagian atas sanadnya sama sahaja dengan sanad Abu Bakar Ibnu
Abi Syaibah yang dikemukakan oleh Hafizh 1bnu Hajar tadi. Di bawah ini dikemukakan

hadits yang dimaksudkan itu dengan sanad al-"Ugaili bersama-sama terjemahannya:

Bermaksud: Rasulullah s.a.w. bersabda, “Anak-anak zina akan dibangkitkan pada hari

kiamat (nanti) dalam rupa kera-kera dan babi-babi.

(4) Di dalam Lisan al-Mizan Hafizh Ibnu Hajar berkata bahawa di dalam sanadnya juga
ada perawi bernama Zaid bin ‘lyadh al-Bashri. Ayyub as-Sakhtiyani telah

mempertikaikan (mentajrihkan) perawi ini.

(5) As-Suyuthi setelah mengemukakan hadits itu berkata, “(Ia) Maudhu'”. Al-"Uqaili
pula berkata, “Ia tidak mahfiizh melalui saluran sanad yang tsabit (sahih atau hasan).

Zaid bin ‘Iyadh telah dipertikaikan (ditajrihkan) oleh Ayyub as-Sakhtiyani.”

(6) “Isa bin Hitthan ar-Raqasyi (salah seorang perawi di dalam kedua-dua sanad hadits
di atas), walaupun Ibnu Hibbaan menyebutnya sebagai perawi tsigah, namun lbnu

"Abdil Barr mengatakan ia bukan orang yang haditsnya boleh dijadikan hujah.

(7) Bukan as-Suyuthi sahaja menghukum hadits itu sebagai maudhu’, as-Saghani, asy-
Syaukani, Muhammad Thahir bin "Ali al-Hindi juga menghukumnya sebagai maudhu’.
Ibnu al-Jauzi bahkan menghukumnya dengan berkata, “Ini adalah hadits maudhu’,

langsung tiada asalnya.”

(8) Dari sudut dirayah, hadits contoh ketiga ini juga seperti hadits-hadits contoh
pertama dan kedua dihukum sebagai maudhu™ kerana menyalahi firman Allah di dalam
al-Qur’an dan menyalahi prinsip keadilan Islam yang berkekalan dari dunia hingga ke
akhirat.

(9) Pada perenggan kedua pengenalan Usul ke-46 saya telah menulis: “Sementara
hadits-hadits yang menyatakan kehinaan dan kejelikan anak zina sama ada di dunia atau
pun di akhirat, semata-mata kerana ia anak zina pula kebanyakannya adalah dha’if teruk
atau maudhu’. Kalau ada pun satu atau dua hadits (yang dianggap) sahih yang zahirnya
memang menunjukkan kehinaan dan kejelikannya, maka maksud sebenarnya bukanlah
begitu (sebagaimana zahirnya). la sama ada dihukum sebagai (hadits) syadz atau

termasuk dalam hadits-hadits yang perlu dita’wil.”

Antara hadits seperti itu yang dapat dikemukakan sebagai contoh ialah hadits berikut:
B8 25 G U3

Bermaksud: Anak zina adalah yang paling teruk antara tiga orang (iaitu dia sendiri dan

kedua ibu dan bapanya).

Hadits ini telah dikemukakan oleh Ahmad, Abu Daud, al-Haakim dan al-Baihagqi
daripada Abi Hurairah. Lihat Musnad Ahmad j.2 m/s 311, Sunan Abi Daud j.4 m/s 29,
Mustadrak al-Haakim j.2 m/s 233, Sunan al-Baihaqi j.10 m/s 57.

Setelah mengemukakannya al-Haakim berkata, “Sahih mengikut syarat Muslim.” As-
Suytthi juga di dalam al-Jami' as-Shaghir mengatakan hadits ini sahih. Antara tokoh
hadits terkini yang juga menghukumnya sebagai sahih ialah al-Albani.

Beberapa perkara yang akan dikemukakan di bawah nanti perlu sekali diperhatikan

dalam menilai hadits ini:

(i) Tidak dapat dinafikan bahawa hadits ini sahih jika dilihat kepada beberapa saluran

riwayatnya semata-mata. Salah satunya ialah riwayat Ahmad berikut:

ale W Lo- AUl U3d5 U6 0B 855k (T 02 cail 32 (Jigd O (UG Bls gl & Cals Wis

BN 25 G 3" - alas
(ii) Di dalam riwayat Abu Daud terdapat tambahan seperti di bawah ini:

-l Yoy I8 1B 8050 3l o2 4l e @lo G o Jugme 0 22 UnsT g b ful] W33

Bermaksud: Abu Hurairah berkata, “Sesungguhnya aku bersedekah dengan
memberikan satu cemeti di jalan Allah lebih baik lagi bagiku daripada aku

memerdekakan anak zina.”

Memerdekakan hamba abdi adalah satu amalan yang sangat dituntut dan sangat besar
pahalanya menurut ajaran Islam. Cemeti pula hanya satu benda yang paling tidak

berharga, namun bagi Abu Hurairah bersedekah dengan memberi cemeti kepada

seseorang untuk berjihad di jalan Allah, itu lebih baik lagi dari segi pahalanya

berbanding memerdekakan seorang hamba hasil perzinaan (anak zina).

Kata-kata Abu Hurairah ini menunjukkan betapa hina dan tidak bernilainya anak zina

pada pandangan beliau. Pahala memerdekakannya terlalu kecil dan sedikit.

Tambahan yang tersebut di dalam riwayat Abu Daud ini mauqif (terhenti) pada Abu
Hurairah. la tidak dikaitkan dengan Rasulullah s.a.w. Walau bagaimanapun hadits
mauquf seperti ini tentunya termasuk dalam hukum hadits marfa” (g s <l oSa & o g8 5a)
juga. Bahkan menurut riwayat al-Haakim, ia diriwayatkan oleh Abu Hurairah secara

marfu” daripada Nabi s.a.w.

Cuma riwayat al-Haakim itu dha’if. Di dalam sanadnya terdapat Salamah bin al-Fadhal
al-Abrasy, seorang perawi yang sangat dha’if. Dia menerimanya daripada Ibnu Ishaq
yang juga dikatakan dha’if oleh sekian ramai ‘ulama’. Riwayat seperti itu tentunya tidak

dapat menandingi riwayat Abu Daud yang telah dikemukakan sebelum ini.

Selain itu, terdapat juga beberapa syawahidnya berupa hadits, meskipun tidak sahih.

Antaranya ialah hadits riwayat an-Nasa’i di dalam as-Sunan al-Kubranya ini:

G CE B s e ¢ Jlnl BRSO« R G Bl WS ¢ O ¢ £ A adak G Gullad) Gl

Bermaksud: Maimunah (binti Sa*ad) maulat (hamba perempuan yang dimerdekakan
oleh) Nabi s.a.w. meriwayatkan bahawa sesungguhnya Nabi s.a.w. pernah ditanya
tentang anak zina. Baginda menjawab: “Tiada kebaikan padanya. Sepasang sepatu yang
aku berjihad (dengan memakainya), atau Baginda bersabda: (Sepasang sepatu) yang
aku sediakan untuk dipakai oleh seseorang yang hendak pergi berjihad, itu lebih baik

lagi daripada aku memerdekakan anak zina.

Selain an-Nasa’i, Ahmad, Ibnu Majah, at-Thabaraani di dalam al-Mu jam al-Kabir,
Ishaq bin Rahawaih di dalam Musnhadnya, dan al-Haakim juga turut meriwayatkannya,

tetapi tanpa syak perawi. Di dalam riwayat Ahmad tersebut begini:

G35 Gt 3 Ge o1 Gal Qs 8 g 2alal (D34 52 Y 1 06 B30 a5 G2 Qi ol G

“Tiada kebaikan padanya. Sepasang sepatu yang aku berjihad di jalan Allah dengan

memakainya, itu lebih baik lagi bagiku daripada aku memerdekakan anak zina.

Oleh kerana terdapat di dalam sanad semua mereka dua orang perawi yang bernama
Zaid bin Jubair dan Abu Yazid ad-Dhinni, hadits ini dihukum dha’if oleh para ‘ulama’
hadits. Zaid bin Jubair disepakati para ‘ulama’ hadits tentang kedhaifannya. Abu Yazid

ad-Dhinni pula seorang perawi majhal. Matan riwayatnya pula munkar.

(iii) Hadits &1 & 331 Jg (Anak zina adalah yang paling teruk antara tiga orang iaitu
dia sendiri dan kedua ibu dan bapanya) itu meskipun sahih sanadnya, namun maksud
matannya tetap kabur dan munkar, lantaran ia bercanggah dengan perinsip keadilan
Islam yang jelas tersebut di dalam al-Qur’an dan hadits-hadits yang sahih. Kerana itu,
menurut sekian ramai ‘ulama’ ia perlu dita’wil, lebih-lebih lagi kerana terdapatnya

beberapa hadits yang menghendaki ia dita’wil.

Di bawah ini dikemukakan beberapa ta’wilan yang berpunca daripada hadits-hadits,
walaupun kebanyakannya dha’if. Imam al-Baihaqi di dalam as-Sunan al-Kubra di
samping mengemukakan hadits 3G 4 350 A s itu, mengemukakan juga hadits-hadits
berkenaan yang merupakan asas ta’wilan bagi hadits itu. Imam Ahmad dan lain-lain

juga mengemukakannya di dalam kitab-kitab mereka masing-masing.
Berikut adalah perinciannya:

(a) Hadits &) 55 530 Ay jtu tidak mutlag, sebaliknya ia bergaid. Qaidnya adalah

sebagaimana tersebut di dalam hadits berikut:

()sdl dash b3 el Bls Qighss &3 dass ¢ il BT BAs sl il e o GadTe- v €A

Bermaksud: Rasulullah s.a.w. bersabda: “Anak zina adalah yang paling teruk antara
tiga orang (iaitu dia sendiri dan kedua ibu dan bapanya), jika ia melakukan apa yang

dilakukan oleh kedua ibu dan bapanya.”

Anak zina yang dikatakan paling teruk oleh Rasulullah s.a.w. antara tiga orang (iaitu

dia sendiri dan kedua ibu dan bapanya) itu ialah yang meneruskan apa yang pernah

dilakukan oleh kedua ibu bapanya berupa perzinaan. Jika tidak, maka tidaklah ia yang

paling teruk.

Hadits "Aaishah ini dihukum sahih oleh as-Suyuthi di dalam al-Jami" as-Shaghir. Adz-
Dzahabi pula mengataka ia dha'if. Al-Baihagi hanya menghukum dha’if terhadap
hadits “Aaishah yang marfa' ini sahaja. Selain al-Baihaqi, Ahmad juga turut
meriwayatkannya. Antara sebab hadits ini dihukum dha’if oleh para ‘ulama’ hadits

ialah di dalam sanadnya ada perawi majhtil bernama Ibrahim bin Ishagq.

Dengan sanad yang lain, Al-Baihagi mengemukakan hadits yang sama lafaznya dengan
hadits "Aaishah itu daripada lbnu "Abbaas, tetapi ia dihukum dha’if oleh beliau.
Sebabnya ialah di dalam sanadnya ada Muhammad bin Abi Laila, seorang perawi yang
teruk ingatannya. Flabbaan bin "Ali yang meriwayatkannya daripada Muhammad bin
Abi Laila juga seorang perawi dha'if. Dia pula bersendirian dalam meriwayatkannya.

Dengan sanadnya yang sahih al-Baihagi mengemukakan bahawa tambahan gaid Jee 13}
45 Jaay di penghujung hadits “Aaishah atau Ibnu "Abbaas itu sebenarnya mudraj. la
adalah tambahan yang dibuat oleh Sufyan ats-Tsauri untuk menjelaskan maksud
sebenar hadits tersebut. Sekarang lihatlah riwayat al-Baihagi berkenaan di bawah ini:

AU e o vaal G gl ST 3 il O e et Lo aSR0 13 (535 W5 -Y A
18] 3k ke U6 o 4806 55 b wr D8 U3 a5 (e —aluos adle 4 oo 40 sk Ok 0B &% 4
A3 sy Jee

(b) Latar belakang bagi terungkapnya sabda Rasulullah s.a.w. itu tersebut di dalam

hadits di bawah ini:

- 1 Ul O Esaadl jad B3 3asd 835 U6 Wl b dglas BBAs 155 G335 5 6 oalisls -0V'E -

« 3o alad &3 et a5l & 831 248 G W05 »: J6 Lz::l ~olawg e bl Juo
Bermaksud: Sebenarnya Rasulullah s.a.w. bersabda (begini): “Anak zina itu adalah
yang paling teruk antara tiga orang (iaitu dia sendiri dan kedua ibu dan bapanya).

Sebabnya ialah kedua ibu bapanya telah memeluk agama Islam, sedangkan dia belum

lagi.”

Ini bererti hadits A5G % L34 Al yang sahih sanadnya itu adalah satu hadits yang ringkas
(=i2e duas) Maksud sebenarnya tidak akan difahami selagi tidak diketahui latar
belakangnya. la disabdakan oleh Rasulullah s.a.w. berhubung dengan orang tertentu
yang dima’lumi semasa hidup Baginda. Kedua ibu bapanya telah memeluk agama

Islam, sedangkan dia sendiri pada ketika itu belum memeluk agama Islam.

Kerana itulah dikatakan antara tiga beranak itu yang paling teruk ialah si anak. Kerana
dia tidak memeluk agama Islam. Keadaannya tentulah lebih teruk daripada kedua ibu
bapanya. Dengan memeluk agama Islam segala dosa yang dilakukan oleh kedua ibu
bapanya digugur dan dima'afkan, sesuai dengan sabda Nabi s.a.w. al3 58 s 244 @)L‘»}Tt
(Islam menggugurkan dosa-dosa yang dilakukan oleh seseorang sebelum
memeluknya). Si anak pula kerana tidak memeluk agama Islam tidak mendapat
keistimewaan seperti itu. Setelah mengemukakan hadits di atas al-Baihaqgi berkata,

“Hadits ini mursal.”

(c) £38) %2 63N Al jtu disabdakan oleh Rasulullah s.a.w. apabila berlaku satu peristiwa.
Al-Hasan menceritakan peristiwa itu sebagaimana diriwayatkan oleh al-Baihagi. Lihat

riwayatnya di bawah ini:

S U6 Cadgh b3 dass BBAs Cadh b3 dast BBas HUREN S5 o GLT 4adl alb o GrsT5-v. €9,
4.\09-.,\;(54.”@Jﬁwdd@b@lo\@ﬁd\ﬁwbﬂﬂjwkﬂdlsuw\u.c&)u.cuw
‘}3%‘}5 e :79 l»’:-’-f9

Bermaksud: Sebabnya dikatakan anak zina berkenaan adalah yang paling teruk antara
tiga orang (iaitu dia sendiri dan kedua ibu dan bapanya) ialah ibunya telah berkata
kepadanya: “Engkau bukanlah anak orang yang disebut sebagai bapamu itu.” Lalu
(setelah mendengar kata-kata ibunya itu) dia membunuh ibunya. Kerana itulah ia

dikatakan paling teruk.

Oleh kerana dosa membunuh lebih besar daripada dosa berzina, terutamanya dosa
membunuh ibu sendiri, maka dikatakan anak zina berkenaan adalah yang paling teruk

daripada tiga orang yang ada kaitannya dengan suatu perzinaan.

Hadits al-Hasan ini mursal dan dha’if kerana terdapat di dalamnya perawi majhil.

(d) Riwayat "Aaishah yang dikemukakan oleh al-Haakim juga menunjukkan sabda
Nabi s.a.w. itu berkenaan dengan orang tertentu yang kebetulannya seorang anak zina.
la tidak disabdakan oleh Baginda tentang semua anak zina. Lihat hadits “Aaishah itu di

bawah ini:

lia @‘Jﬁjgéﬁ‘&éﬁﬂ\&eﬁégcﬁtﬁg‘\ﬁuja&ggﬂ\gé;gﬁgiﬁ\jzuy\ﬂj;ﬁ;uij
ale G0 T 0 05k O ¢ B3 A 540 g e U Ok G r OB € 03 Be 35350 a0l sl adle 40

R P PR sy Aosy G wisgby don A 3
e 5558503 53 ¥s) 1 dsm das s A5 A00 54 s alug

Bermaksud: Adapun sabdanya: ©3G1 % U3 A5 ja tidak memberi erti umum.
Sebenarnya ada seorang munafig yang selalu menyakiti Rasulullah s.a.w.
Berkenaannya Baginda sampai bersabda: “Ada sesiapa boleh melepaskanku daripada
(gangguan) si fulan?”. Lalu ada yang berkata, “Wahai Rasulallah! Selain ia jahat, ia
juga anak zina.” Ketika itulah Rasulullah s.a.w. bersabda: %38 %% 3 (ja adalah yang
paling teruk daripada tiga orang). Maksud Baginda ialah ia sendiri dan kedua ibu
bapanya. (Berkenaan anak zina yang bukan begitu sifatnya pula) Allah berfirman: {¥5

I s . .
s2a 50530015 54} Bermaksud: Seseorang manusia tidak menanggung dosa orang lain.

Hadits "Aaishah ini adalah sebahagian daripada haditsnya yang lengkap. la
dikemukakan selengkapnya di bawah poin (iv) bahagian (b) akan datang. Lihatlah
kedudukannya di situ.

Daripada hadits dan atsar yang dikemukakan di atas, sabda Nabi s.a.w. yang bermaksud
“Anak zina adalah yang paling teruk antara tiga orang (iaitu dia sendiri dan kedua ibu
dan bapanya” itu lebih patut dikaitkan dengan orang tertentu yang hidup di zaman

Rasulullah s.a.w. la tiada kaitan dengan semua anak zina.

(iv) Hadits Abu Hurairah: &8 %& G 33 yang diriwayatkan oleh Abu Daud dan lain-
lain seringkas itu sahaja, telah mengundang banyak pihak mengkritik dan
membantahnya, termasuk para sahabat sendiri. Alasannya ialah ia bercanggah dengan
al-Qur’an, kenyataan sejarah dan prinsip keadilan Islam. Berikut dikemukakan

bantahan tiga orang sahabat terhadapnya:

(a) Bantahan Ibnu “Umar yang tersebut di dalam Mushannaf "Abdur Razzag.

N G Shy DAk G 0 ASEN 55 b 0165 alle (il 55556 U 8

Bermaksud: Maimiin bin Mihran meriwayatkan bahawa dia menyaksikan Ibnu "Umar
menyembahyangkan jenazah anak zina, lalu ada orang berkata kepadanya bahawa Abu
Hurairah tidak menyembahyangkannya dan beliau (Abu Hurairah) berkata, “Anak zina
itu adalah yang paling teruk antara tiga orang (iaitu dia sendiri dan kedua ibu dan
bapanya).” Maka Ibnu ‘Umar berkata, “Dia (anak zina) adalah yang terbaik antara tiga
orang tersebut.” (al-Mushannaf j.3 m/s 536).

Sebabnya Ibnu "Umar membantah riwayat Abu Hurairah itu dengan berkata, “Dia (anak
zina) adalah yang terbaik antara tiga orang tersebut”, ialah kerana anak zina langsung
tidak bersalah. Yang bersalah ialah kedua ibu bapanya. Bukankah Allah berfirman: { ¥3
Al 305 8555 5} Bermaksud: Seseorang manusia tidak menanggung dosa orang

lain.?!

Hadits "Abdur Razzaaq di dalam Mushannaf itu tidak sahih kerana di dalam sanadnya

terdapat Abu Ma’syar yang dianggap dha’if oleh kebanyakan “ulama’ hadits.

(b) “Aaishah juga membantah riwayat Abu Hurairah itu. At-Thahawi di dalam
Musykilil Aatsar, al-Haakim di dalam al-Mustadrak dan al-Baihaqi di dalam as-Sunan
al-Kubra mengemukakan bantahan beliau terhadapnya. Di bawah ini adalah riwayat

“Aaishah berkenaan berdasarkan riwayat al-Baihagi:

& Caall AR Qe () e GBI Glas Bl s & o s Jaslall i e (3 Aass Gkl oY v £
osb byt &l Y ;0 oy adle ) om0 5 ) s Al A (omy 5300 W O g & o)
O3 A1 53 G5 AT 5; OB —alus e 1 a1 0505 5 . B3 305 il e ) Sl i o
Lo s &l (Y A8 2l bt sl 85350 Ul 0 aa 5 e S oy Alile B Al o180 ) il
b 08 (A 6 Akl W &3l Ly Aiad) asi) D) &l 5 W 0 30 a5 Gl o e o) sl Qe
SV (il (5 ShU T B adle Al AasdS 1) Ao el AT WAl 3 Gl e ke W O
Gl B3 500 5 G ) Sl ) s i €l 0 -l e ) oo 0 0505 01 iz &
A O sk sns Gl e A5 HE G 13 e Euasll & 2l AEN A5 630 A 5 Al G5 A5l
S Ot O B3N A5 4y L g 43 ) Ok b 08 o 03 o (3030 G w (18 ol ale ) Lo
il &) A8 T3 (oAl 53585315 525 Y3) Ok a8 5 . B0 53 5 0 -y ade Al s
3 254l Ge JA5 S Ha ey adde d) o 1 05 (81515 o Eunall 0% b Al o8 LSl

(Laes ) L 40 Gl ) Ok Oy S 405 o S35 4l (& &0 2 5y 08 alle () &5 4lhT5
Of Olbiw &3 3% by el Gl (il G 55 B3 (o) | Sl g0 G Jladll G Al ()
AR5 U3 o 30 S Gl B e Rle (e g p )

Bermaksud: "Urwah bin az-Zubair meriwayatkan, katanya: "Aaishah mendapat tahu
bahawa Abu Hurairah berkata, Sesungguhnya Rasulullah s.a.w. bersabda: “Lebih lagi
aku suka memberikan cemeti untuk digunakan di jalan Allah daripada aku
memerdekakan anak zina.” Dan Rasulullah s.a.w. (juga) bersabda: “Anak zina adalah
yang paling teruk antara tiga orang (iaitu dia sendiri dan kedua ibu dan bapanya). Dan

sesungguhnya orang mati diseksa kerana tangisan orang hidup.”

Maka *Aaishah r.a. berkata, “Semoga Allah merahmati Abu Hurairah. Dia telah tidak
mendengar dengan baik, maka kesimpulannya juga tidak baik (salah). Sabda Nabi
s.a.w. “Lebih lagi aku suka memberikan cemeti untuk digunakan di jalan Allah daripada
aku memerdekakan anak zina” itu sebenarnya muncul sebagai sabda Baginda setelah

turunnya firman Allah ini:

\

-

%0 W\W\»

a

® 55 8 © Lalluaus

Bermaksud: Tetapi dia (manusia) tiada menempuh jalan yang mendaki lagi sukar. (11).
Tahukah kamu apakah jalan yang mendaki lagi sukar itu? (12). (iaitu) memerdekakan
hamba abdi; (13). (al-Balad: 11-13).

(Maka) Ada orang berkata, “Wahai Rasulallah, kami tidak mempunyai hamba abdi
untuk dimerdekakan, tetapi ada antara kami mempunyai hamba sahaya perempuan
Negro (berkulit hitam) yang berkhidmat dan berkerja mencari duit untuknya. (Apa kata
kalau) Kami menyuruh mereka berzina (melacur), dan setelah mereka melahirkan
beberapa orang anak, kami merdekakannya?”” Pada ketika itulah Nabi s.a.w. bersabda:
“Lebih lagi aku suka memberikan cemeti untuk digunakan di jalan Allah daripada aku

menyuruh orang berzina, kemudian memerdekakan anak zinanya.”

Adapun sabdanya: 455G % G3) A5 | ja tidak memberi erti umum. Sebenarnya ada
seorang munafig yang selalu menyakiti Rasulullah s.a.w. Berkenaannya Baginda
sampai bersabda: “Ada sesiapa boleh melepaskanku daripada (gangguan) si fulan?”.
Lalu ada yang berkata, “Wahai rasulallah! Selain ia jahat, ia juga anak zina.” Ketika

itulah Rasulullah s.a.w. bersabda: %56 3 3 (ia adalah yang paling teruk daripada tiga

orang). Maksud Baginda ialah ia sendiri dan kedua ibu bapanya. (Berkenaan anak zina
yang bukan begitu sifatnya pula) Allah berfirman: {szi)i 533535513 55 Y5} Bermaksud:

Seseorang manusia tidak menanggung dosa orang lain.

Adapun sabda Baginda: “Sesungguhnya orang mati diseksa kerana tangisan orang
hidup”, maka erti zahirnya tidaklah dimaksudkan. Rasulullah s.a.w. sebenarnya pernah
melalui dekat rumah seorang Yahudi yang meninggal dunia. Keluarganya pula sedang
menangisinya. Ketika itulah Baginda bersabda: &:3sd @15 412 5854 &4 Bermaksud:
“Sesungguhnya mereka menangisinya, sedangkan dia benar-benar sedang diseksa.”
Berhubung dengan orang-orang yang tidak bersalah Allah telah pun menetapkan

hukumNya untuk mereka melalui firmanNya ini:

a w

© ... tozitsl ey erad b ez V) L 40 Gl §
Bermaksud: Allah tidak membebani seseorang melainkan sesuai dengan
kesanggupannya. la mendapat pahala kebaikan yang diusahakannya, dan ia juga

menanggung dosa kejahatan yang diusahakannya.... (al-Bagarah:286).

Haakim mengatakan hadits ini sahih, menepati syarat Imam Muslim untuk Sahihnya.
Ramai pula "ulama’ hadits mengatakan ia tidak sahih. Kerana di dalam sanadnya ada

perawi-perawi dha’if seperti Salamah bin al-Fadhl dan Muhammad bin Ishag.

Al-Baihagi sendiri mengisyaratkan kepada kelemahan Salamah dengan berkata,
“Salamah meriwayatkan banyak hadits-hadits munkar.” Untuk menampung kelemahan
Muhammad bin Ishag yang meriwayatkan hadits ini secara “an anah, sedangkan dia
seorang mudallis pula al-Baihaqi mengemukakan mutabi'nya yang turut meriwayatkan

hadits ini daripada az-zuhri, iaitu Burd bin Sinan Abu Sulaiman asy-Syami.

Kata-kata al-Haakim bahawa hadits ini sahih dan ia menepati syarat Muslim dibantah
oleh sekian ramai "ulama’ hadits. Sebabnya ialah Salamah bukan perawi Sahih Muslim.
Ibnu Ishaq pula bukan perawi riwayat usul Sahih Muslim. Imam Muslim hanya

mengambil haditsnya untuk riwayat-riwayat mutaba'at sahaja.

Bagi penulis, walaupun hadits “Aaishah ini tidaklah sampai ke tahap sahih - apalagi
tahap sahih yang menepati syarat Sahih Muslim - tetapi memandangkan terdapat

beberapa mutaba'atnya dan banyak pula riwayat-riwayat daripada “Aaishah berhubung

dengan perkara yang sama, maka hadits ini bolehlah dihukumkan sebagai hadits hasan.

alef 4l 5,

(c) Memang terdapat beberapa riwayat “Aaishah yang membantah hadits riwayat Abu
Hurairah itu. Di bawah ini dikemukakan salah satu daripadanya yang diriwayatkan oleh

al-Baihaqi di dalam Sunan Kubranya:

aind gl AR 3l e (5 pde WA Al aaal G Gl Wl (e o aadl G e GOl oY« gAe
¥) et sl 505 Bealle a3 A5 8 &6 e W o) AE (ol Be Qs (e LR A

(A 03580505 H5

Bermaksud: “Urwah meriwayatkan daripada “Aaishah, (bahawa) beliau berkata tentang
anak zina: “Ia tidak menanggung sedikit pun dosa kedua ibu bapanya. Allah berfirman:

{53359 5 53359} Bermaksud: Seseorang manusia tidak menanggung dosa orang lain.”

Setelah mengemukakan hadits “Aaishah di atas al-Baihagi berkata: sliall (a2 4xd)
Ca 5 Zalall 5 (Sesetengah perawi dha'if memarfukannya, sedangkan yang sahih ialah
ia mauquf). Dan riwayat yang dikemukakan oleh al-Baihagi itu adalah yang mauqif
bukan yang marfu'.

Alasan “Aaishah tidak mahu menerima hadits yang diriwayatkan oleh Abu Hurairah
tidak kerana lain melainkan kerana ia bercanggah dengan firman Allah yang dibaca
beliau di akhir kata-katanya di dalam hadits itu. Ini membuktikan “Aaishah memang
mengguna pakai gqaedah dirayah dalam menilai sesuatu hadits.

(d) *Abdur Razzaq juga meriwayatkan sikap ‘Aaishah yang sangat tidak suka terhadap
orang yang menyebarkan hadits Abu Hurairah itu. Beliau bahkan mencelanya. Lihat

hadits berkenaan di bawabh ini:

AEEN A 3h ] U8 13 a8 dlle G e G B30k 0 alia (e mea (e 3155 Ne - 13860

o 4 o PR B ow s . % o o 0% 4. o, T PR
"AGA 0058005 53R V) A J8 el gl s e adle " &llag Sl Sl

Bermaksud: “Aaishah akan mencela orang yang menyebut hadits ) A s (la adalah
yang paling teruk antara tiga orang) itu dan berkata, “Ia tidak menanggung apa pun
dosa kedua ibu bapanya”. Allah berfirman: {53 535 35505 55 Y} Bermaksud:
Seseorang manusia tidak menanggung dosa orang lain.” (Lihat al-Mushannaf j.7 m/s
454).

77



Atsar “Aaishah ini juga sahih sanadnya.

(e) 1bnu "Abbaas juga antara sahabat yang membantah dan mengkritik riwayat Abu
Hurairah tersebut. Dengan sanadnya Ibnu “Abdil Barr mengemukakan bantahan Ibnu
"Abbaas di dalam al-Istidzkar dan at-Tamhid. Lihat riwayat lbnu “Abdil Barr itu di

bawabh ini:

u:ul)».cUJ,J,,J\Mu»dtsCt,ogu)\u»JuMw\wmbduﬂ;wwwwm»
nﬁéd}wwu;u;\usduwdw@;&@mw@ww»ijm» J6 (odie

Ana Gs pas of asl 5 3 85 52 06 51 63
Bermaksud: ‘Ali bin Abi Thalhah meriwayatkan, katanya: Ibnu * Abbaas selalu berkata
tentang anak zina: “Kalau ia adalah yang paling teruk antara tiga orang (iaitu ia sendiri
dan kedua ibu dan bapanya), niscaya tidak ditangguh hukuman rejam terhadap ibunya

sehingga ia melahirkan anaknya.”

Hukuman rejam terhadap ibu yang mengandungkan anak zina ditangguh sehingga ia
melahirkan kandungannya. Ini menunjukkan anak zina bukanlah lebih teruk daripada
kedua ibu dan bapanya. Bagaimana pula boleh dikatakan ia paling teruk antara tiga
orang, kalau ia dibebaskan dari hukuman? Itulah logik yang dipakai oleh Ibnu “Abbaas.
Atsar ini juga menunjukkan Ibnu "Abbaas mengguna pakai gaedah dirayah dalam

menilai hadits.

(v) Hadits Abu Hurairah: &8 & G 35 yang diriwayatkan oleh Abu Daud dan lain-
lain seringkas itu sahaja, walaupun dianggap sahih atau hasan oleh ramai ‘ulama’,
namun ia juga tidak terlepas daripada kritikan dan bantahan para ‘ulama’ hadits dan
fugaha’. Pandangan tiga orang sahaja daripada mereka akan dikemukakan sebagai
contohnya:

(@) Ibnu al-Jauzi di dalam al-"llal al-Mutanahiah berkata tentangnya:
9 Oecomy Y Al 5 may Y s 18

Bermaksud: Ini adalah hadits yang tidak sahih. Khalid tidak diketahui siapakah dia
(majhal). (Lihat al-"llal al-Mutanahiah j.2 m/s 769).

(b) Adz-Dzahabi di dalam Tadzkiratu al-Huffazh di bawah biografi asy-Sya bi
menukilkan kata-kata Jarir bin Ayyub bahawa ada seorang lelaki bertanya asy-Sya bi
tentang hadits &Y&1 2% G Js | maka jawab asy-Sya'bi: “Jikalau benar (kandungan)
hadits itu, niscaya ibunya direjam ketika ia masih dalam kandungannya.” (Lihat
Tadzkiratu al-Huffazh j.1 m/s 64).

Kata-kata dan kenyataan asy-Syabi ini nampaknya lebih kurang sama dengan kata-
kata Ibnu “Abbaas yang dinukilkan oleh lbnu “Abdil Barr seperti telah dikemukakan di

atas.

(c) Sebelum ini telah pun dikemukakan pandangan Abu Bakar al-Jasshash tentang
beberapa hadits Abu Hurairah yang dipertikaikan. Walaupun sanadnya sahih, ia tetap
dihukum sebagai hadits yang syadz. Penulis berpendapat, adalah elok ia dikemukakan

sekali lagi di sini. Kata beliau:

“Ini semua termasuk dalam hadits-hadits Abu Hurairah yang tidak diterima kerana ia
menyalahi usul. Seperti apa yang diriwayatkan daripada beliau bahawa A % B3 Al
(anak zina adalah yang paling teruk antara tiga orang, iaitu dia sendiri dan kedua ibu
dan bapanya), &all (4% ¥ G3) 33 (anak zina tidak akan masuk syurga), & Gl s sy

aile & 2l &Y (tiada wudhu’ bagi orang yang tidak menyebut nama Allah ketika hendak
berwudhu’), dan hadits a5l Alaa (a5 (Ll e (L2 4 (sesiapa memandikan mayat,
dia hendaklah mandi, dan sesiapa menanggungnya, dia hendaklah berwudhu’). Semua
hadits-hadits ini syadz (ganjil). Para fuqaha’ bersepakat tentang tidak harus dipakai
zahirnya. (Lihat Ahkam al-Qur’an j.3 m/s 404).

(10) Daripada perbincangan di atas dapatlah disimpulkan bahawa hukum hasan atau
sahih yang diberikan oleh sekumpulan ‘ulama’ hadits terhadap hadits AN 55 63 A
itu hanyalah dengan melihat kepada sanadnya semata-mata. Ini kerana ma nanya yang

umum adalah terlalu munkar dan tidak sahih.

Matan hadits itu baru dapat diterima hanya apabila ia tidak dipakai dengan erti umum
seumum-umumnya. Sebaliknya ia diqaidkan atau dita’wil atau dikhususkan dengan
orang-orang tertentu di zaman Rasulullah s.a.w. sahaja, seperti tersebut di dalam hadits-
hadits yang dikemukakan oleh al-Baihaqi di dalam as-Sunan al-Kubranya dan lain-lain
muhadditsin di dalam kitab-kitab mereka. Dan semua itu telah pun penulis bentangkan

dalam perbincangan yang lalu.

